
ధర గలవుగాని యీ దృశ

గిరి సరి దారామ లింగ కీలితగతులే ?102 




మఱియుఁ గలియుగంబున మహాస్థలంబులందు దేవతలు తిరోహిత నిజ
మహిమానుభావులై ధర్మకర్త్రధీన నిజోత్సవాది కృత్యులగుదు రక్కా
లంబున జనంబుల లనధికారులయి శిశ్నోదర పరాయణులయి వృథాద్వైత
వచన రచనా ప్రవీణులై మహాస్థలస్థిత దేవతామూర్తులయందు శిలాబుద్ధి
గలిగి నిరీశ్వరవాదంబు సేయుదు రట్లవుట సర్వోపదేశ దేశికుండగు
దక్షిణామూర్తి కోటీశ్వరుండై త్రికూటాద్రియందు నిలిచి ప్రత్యక్ష ప్రమా
ణంబులు సూపి విజోత్సవాదికృత్యంబులకుఁ దాన ధర్మక ర్తయై నిర్విఘ్నం
బుగాఁ జెల్లింపుచుండు నిట్టి దివ్యస్థలం బెందును లేదని చెప్పి శివుండు
వెండియు నమ్మహాదేవి కిట్లనియె.

గురుతరేశ్వరమూర్తియౌ కుధరమందు

హరి హర విధాతృరూప కూటాగ్రములను

మూఁడు లింగంబులై యుండి మూడులోక

ములను రక్షించు దక్షిణామూర్తి యెపుడు.

మఱియు నగ్గిరీంద్రంబునందుండు దివ్యకూట దివ్యలింగత్రయంబు కలియు
గంబునఁ దిరోహిత నిజమహిమంబై కేవల శిలారూపంబునఁ గనఁ
బడియు నిష్టసిద్ధు లొసంగు నా దివ్యకూటత్రయ లింగత్రయప్రభావం బెట్టి
దానిన.

ఆ రుద్రాత్మక మధ్యశృంగ మహిమం బత్యద్భుతం బెన్న దు

ర్వారప్రేమ విధీంద్ర ముఖ్య దివిషద్వారంబు కోటీశు దీ

క్షారూఢిన్  మది నిల్పి కొల్చుచుఁ దదంచద్ద్రోణికోపాంత సు

శ్రీరమ్యాయత బిల్వకాననములం. గ్రీడించు నక్రాంతమున్ 

